
Pagkatapos 
napatay si 
Josue, tanan nga 
katawhan sang 
Israelinhon 
naghimo liwat 
sang kalainan sa 
panulok sang 

Diyos kag 
nagbiya sa Iya 
paguwa sa 
ila kabuhi.



Ginpasakop sila 
sang Ginoo sa mga 
Midiahanon kag ila 
ginsunog ang mga 
pananom kag mga 
puluy-an sang mga 
Israelinhon.  

Ang mga 
Israelinhon 
nagpuyo sa 
mga kweba. 



Isa ka Israelinhon, si 
Gideon, may yara siya 
sang sekreto nga lugar 
para tamnan sang trigo.  

Siya nagalinas 
sang trigo sa may 

pulugaan sang ubas, sa 
idalom sang madako nga  

kahoy.



Wala nahibaluan sang mga 
Midianhon ang lugar – pero 
ang Ginoo nakahibalo!  
Ang Ginoo nagpadala sang 

Anghel nga may 
mensahe para 

kay Gideon.



Luyag sang Ginoo nga gubaon ni Gideon ang imahe 
sang diyos-diyos sang iya kaugalingon nga amay kag 
maghimo sang halaran para sa tuod-tuod nga Diyos.  
Bisan nahadlok si Gideon nga siya pagapatyon sang 
iya kasimanwa, iya gintuman ang ginsugo sang Ginoo.



Luyag pa gid sang Ginoo nga pangunahan ni Gideon 
ang mga soldado sang mga Israelinhon batok sa mga 
malaot nga mga Midianhon.  Pero nahadlok si Gideon.  
Gani nangayo siya sang espesyal nga tanda nga ang 
Ginoo naga-upod sa iya.  Dayon nagbutang siya sang 

balahibo sang karnero sa duta.



“Kon 
matun-ugan 
ang balahibo 
lang, kag 
mamala 
ang duta,” 
nangamuyo 

si Gideon, “akon 
mahibaluan 

nga Ikaw magaluwas sa Israel paagi sa 
akon mga kamot, suno sa imo ginsiling.”  
Pagka-aga, mala ang duta, pero ANG 
BALAHIBO TAM-AN GID KABASA!



Sige pa gid ang pangduhaduha ni 
Gideon.  Subong luyag niya nga 
ang Ginoo magapadala sang tun-
og sa duta pero indi sa balahibo.  
Pagkasunod nga adlaw – ang duta 
napuno sang tun-og pero ANG 
BALAHIBO NAGMALA!



Si Gideon nagsugod lakat upod ang trentay dos 
kalibo nga mga soldado.  Ginbuhinan sila sang Ginoo 
kag ang nabilin tres syentos na lang.  Indi luyag sang 
Ginoo nga magsiling ang mga Israelinhon “Ang akon 
mga kamot nagluwas sa akon.”  Ang Ginoo lamang ang 
Manluluwas sang mga Israelinhon.



Nahibaluan sang Ginoo nga nahadlok sa gihapon 
si Gideon, patago nga ginpabati sang Ginoo sa iya 
ang isa ka Midianhon nga naga-estorya sa iya upod 
nahanungod sa isa ka makatilingala nga damgo.  Sa 
damgo, may isa ka tinapay nga bilog nga nagligid 
pakadto sa kampo sang mga Midianhon kag naigo ang 

ila mga tolda kag 
nawasak ini.



Ang isa ka gwardiya hinadlukan kag nag 
sabat, “Ina amo ang ... espada ni Gideon ...”, 
Sang nabatian ni Gideon ang damgo kag ang 
kahulugan sini, iya nahibaluan nga ang Ginoo 
magahatag sa iya sang kadalag-an.



Si Gideon nagplano sang 
pag-atake sa kagab-ihon.  
Iya gintagaan ang tagsa 
ka mga soldado sang 
budyong, kag tibod nga 
may suga sa sulod sini.  
Ila ginpalibutan ang mga 
soldado sang mga 
Midianhon.



Sang naghatag na sang senyales si Gideon, ang mga 
soldado naghuyop sang ila mga budyong, ginbuka nila 
ang ila mga tibod kag ginsindihan ang ila mga sulo.  
Anu ina nga gahod!  Anu ina nga makatilingala!  Ang 
mga hinadlukan nga mga Midianhon nagbangon kag 
nagdalagan.



Pagkatapos sining madako nga kadalag-an, ang 
katawhan sang mga Israelinhon nagsiling kay Gideon 
nga panguluhan niya sila.  “Indi ako ang manguna sa 
inyo ... ang Ginoo amo ang manguna sa inyo.”  Sabat ni 

Gideon.  Iya 
nahibaluan 
nga ang 
Ginoo lang 

ang may 
gahum nga 
magiya 
sa kabuhi 
sang mga 
katawhan.



Ang Gamay nga Soldado ni Gideon

Isa ka estorya halin sa Pulong sang Dios, 
Ang Biblia,

makita sa

Hukom 6-8

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

